
Tge midadas porta la nova lescha da scola?
Il cussegl grond tracta la revisiun totala da la lescha da scola

DA MARTIN CABALZAR

■ La legislaziun da scola vertenta sa
basa principalmain sin la lescha da
scola da l’onn 1961. Cun ina revisiun
totala duai la legislaziun da scola uss
vegnir repassada amoda cumplessiva
tant areguard cuntegn sco er areguard
dumondas formalas. Per la Ruman-
tschia è cunzunt la dumonda dal ru-
mantsch grischun u dals idioms sco
lingua d’instrucziun d’interess parti-
cular. Bain è la lescha vertenta da 1961
vegnida cumplettada en il decurs dals de-
cennis cun numerusas ordinaziuns, ella
è uschia dentant daventada nunsurve-
saivla.Tenor il minister d’educziunMar-
tin Jäger vul la nova lescha «stgaffir ina
basa cun la quala la scola populara dal
Grischun po far frunt a las sfidas futuras
en moda moderna ed adequata».
Cun la revisiun totala vegn la legisla-

ziun da scola repassada cumplettamain
concernent il cuntegn e la furma e messa
sin ina nova basa legala. La lescha da sco-
lina sco er il sectur da la pedagogia spe-
ziala da la lescha d’impedids vegnan in-
tegrads en la lescha da scola. Plinavant sa
tracti da reglar las cumpetenzas en il
sectur da la scola populara tenor la nova
constituziun chantunala, facilitand la
collavuraziun tranter il chantun e las vi-
schnancas.

Coexistenza dad idioms
e rumantsch grischun

Ils meds d’instrucziun duain vegnir
edids sco enfin uss en las linguas tudestg,
rumantsch e talian. Da nov pon meds
d’instrucziun che vegnan designads sco
obligatorics però era vegnir edids en ils
idioms rumantschs. Tenor avis da la re-

genza na sa lascha – per motivs giuri-
dics – la mesira da spargn che è vegnida
decidida dal cussegl grond l’onn 2003
betg pli defender. La regenza haja stuì la-
schar persvader ch’ina introducziun in-
tegrala ed obligatorica dal rumantsch
grischun en tut las scolas rumantschas
n’è per ilmument betg pussaivla.Tant pli
che pliras vischnancas da piunier – cun-
zunt en la Foppa – hajan uss decidì da re-
turnar als idioms sco lingua d’alfabetisa-
ziun.
Entant ch’il chantun ha la cumpeten-

za e l’obligaziun da procurar per ils meds

d’instrucziun, stat la tscherna da la lin-
gua d’instrucziun en cumpetenza da las
vischnancas. Quai è bain ina tscherta
cuntradicziun. Prominents giurists sco
Giusep Nay e Vincent Augustin èn den-
tant da l’avis che l’autonomia communa-
la na saja en quest reguard betg nundis-
pitaivla. Tenor constituziun chantunala
na saja questa autonomia da vischnanca
en la questiun dal linguatg betg absoluta.
Il linguatg uffizial (e da scola) stoppia la
vischnanca definir en cunvegnientscha
cun il chantun, pretenda la constituziun.

Tgi che ha entschavì cun rg
sto cuntinuar cun rg

Damai che differentas vischnancas da
piunier vulan returnar immediat puspè
als idioms ha la regenza prendì quests
dis ina impurtanta decisiun da princip:
Scolars da las vischnancas da piunier
che vegnan instruids actualmain en ru-
mantsch grischun duain vegnir instru-
ids en questa varianta linguistica fin la
fin da lur temp da scola obligatoric. Te-
nor avis da la regenza sto la midada da
la lingua da scola da rumantsch gri-
schun ad in idiom u viceversa vegnir fa-
tga da princip il cumenzament da l’em-
prima classa primara.Tant motivs peda-
gogics sco er giuridics pledian cunter
ina midada da la lingua da scola verten-
ta avant la terminaziun dal temp da sco-
la obligatiric, scriva la regenza. Per mo-
tivs da la segirezza giuridica e da l’egua-

litad da las schanzas ed il tractament
egual hajan ils scolars che sajan vegnids
alfabetisads en rumantsch grischun il
dretg che l’instrucziun vegnia cuntinua-
da en questa varianta linguistica. Quai
er en vista als examens d’admissiun en
la scola media che sappian succeder tant

en rumantsch grischun sco en l’idiom
correspundent.

Secziun rumantscha
sustegn la proposta da cumpromiss
En sia ultima sesida è la secziun rumant-
scha dal cussegl grond che vegn presidia-
da da deputà Jon Domenic Parolini (pbd
Suot Tasna) vegnida – suenter lungas e
stentusas discussiuns – a la conclusiun da
sustegnair la proposta da cumpromiss
elaborada cun intermediaziun da la Lia
Rumantscha che vegn uss era sustegnida
da la regenza e da la cumissiun da furma-
ziun. La formulaziun neutrala en artitgel
34 «Ils meds d’instrucziun vegnan edids
en las linguas tudestg, rumantsch e ta-
lian» lubeschia era d’edir vinavant meds
d’instrucziun tant en rumantsch gri-
schun sco en ils idioms.Tge cudeschs che
duain la finala vegnir edids en tge idioms
rumantschs duai dentant vegnir definì
pli tard en il rom dal plan d’instrucziun
2021. Plinavant duain tut ils scolars ru-
mantschs vegnir confruntads en il decurs
da lur scolaziun tant cun ils ulteriurs
idioms sco cun il rumantsch grischun.
Contribuì essenzialmain a quest cum-

promiss che vegn sustegnì da la gronda
maioritad dals radund 40 deputads ru-
mantschs han ils deputadsHeinrich Ber-
ther (pcd Cadi) sco president da la Pro
idioms e Vitus Dermont (pcd Foppa) sco
adherent ed anteriur president commu-
nal dalla vischnanca da piunier da Laax.

A la scola bilingua da Glion vegn instruì actualmain rumantsch grischun. FOTO N. SIMMEN

Budget 2012: Blera discussiun senza midar insatge
■ (anr/gc) Il segund di da la sessiun da
december dal cussegl grond ha ses pre-
sident, UeliBleiker, avert cungiavischar
in bel San Niclau. En il decurs da l’avant-
mezdi ha el era pudì beneventar ina dele-
gaziun dal parlament dal Principadi dal
Liechtenstein – sco er ils dus parsuras da las
dretgiras chantunalas: Norbert Brunner e
Johann Martin Schmid. L’entir avantmezdi
ha il cussegl grond cuntinuà cun la delibe-
raziun dal preventiv chantunal per 2012.
Tar tschertas posiziuns hai dà vasta discus-
siun ed insaquantas propostas d’augmentar
l’import. Tuttas èn dentant vegnidas bitta-
das. – Daniel Albertin (pcd/Alvaschein)
avess gì gugent d’augmentar la contribu-
ziund’investiziunpermeglierar las structu-
ras en l’agricultura, senza dentant far ina
proposta per dapli ch’ils previs 10,5 mil-
liuns. Qua tras pudessian ins era tiers dapli
contribuziuns federalas eprocurarper lavur
a las interpresas localas. Cuss. guv.Hansjörg
Trachsel ha taxà l’intervenziun per giustifi-
tgada e constatà ch’ins vegnia vinavant a far
tut il pussaivel per rinforzar l’agricultura.

La deputada Claudia Kleis, Tusaun,
propona dad auzar l’importo als spitals
publics per lur prestaziuns communizai-
vlas da 10,3 sin 18,4 milliuns francs. La
presidenta communaladaTusaun fa valair
che las vischnancas hajan – era suenter
ch’ins haja reglà quel sectur da nov – anc
adina da purtar fitg gronds burdis. La dis-
cussiun suandanta pro e contra è zunt ex-
tendida. Cuss. guv.Barbara Janom Steiner
preschenta tge ch’è ussa pussaivel e previs
da far a basa dal nov sistem d’eruir e re-
parter las contribuziuns als spitals. Ins fe-
tschia vinavant – ord vista dal chantun –
il pussaivel vers ils spitals da pudair con-
statar ils custs effectivs per las prestaziuns
pauschalas. La cumissiun da gestiun sco
era la regenza èn perquai – cun sustegn
d’insaquants deputads – per na auzar la
summada 10,3 per 8milliuns.Uschia de-
cida er il cussegl grond cun 25:68
vuschs. – Deputà Theo Joos (pcd/Razén)
propona d’augmentar las contribuziuns
d’investiziun – per meglierar l’effizienza
energetica tar edifecis e stabiliments – da

9 sin 11 milliuns francs. El menziuna il
basegn persuenter sin divers secturs per-
tutgads. Cuss. guv. Mario Cavigelli è da
l’opiniun ch’ils meds mess a disposiziun
per ils divers secturs tanschian per il mu-

ment. Cun 53:32 vuschs vegn l’augment
proponì refusà. – Na dapli sustegn datti
era – malgrà intervenziuns – per l’Orche-
ster da la Svizra italiana e per ilsmuseums.
Lez importo saja gist vegnì auzà conside-

rablamain. La creaziun da valur tar il Parc
Ela e la Biosfera Val Müstair saja anc
pitschna – en cumparegliaziun cun il Parc
Naziunal Svizzer. – Il preventiv dal chan-
tun per 2012 è vegnì sancziunà.

Introducziun d’uras da bloc
En scolina che dura 2 onns e che po
anc adina vegnir frequentada facul-
tativamain dals uffants sco er en la
scola primara ha lieu l’instrucziun
l’avantmezdi en uras da bloc. Quellas
garanteschan ina instrucziun nunin-
terrutta u in accumpignament gra-
tuit dals uffants durant almain 3 uras
consecutivas (en scolina) resp. 4
lecziuns consecutivas en la scola pri-
mara.

Structuras dal di
Sch’il basegn è avant maun èn las in-
stituziuns ch’èn responsablas per la
scola obligadas da porscher structu-
ras dal di che correspundan al ba-
segn. Per l’utilisaziun da questa pur-
schida pon las instituziuns ch’en
responsablas per la scola incassar
contribuziuns finanzialas dals geni-
turs.

39 emnas da scola e
lecziuns da 45 minutas

Il pensum d’instrucziun vegn repartì
sin 39 empè da 38 emnas da scola.
Uschia sa reducescha il dumber da
lecziuns per emna. Ultra da quai vegn
la durada d’ina lecziun reducida
d’actualmain 50 sin 45 minutas.

Mesiras integrativas
da pedagogia speziala

Las scolaras ed ils scolars che han ba-
segns pedagogics spezials vegnan da
princip instruids en la scola regulara
resp. en la classa regulara. En cas mo-
tivads po la scolaziun, l’assistenza ed il
sustegn cun mesiras da la pedagogia
speziala aviar lieu enmoda parzialmain
integrativa en il rom d’ina instrucziun
e gruppa, resp. d’ina instrucziun indi-
viduala ubain en moda separativa en
partiziuns respectivamain en institu-
ziuns da la scolaziun speziala.

Las novaziuns las pli impurtantas

Tenor la presidenta da la cumissiun da
furmaziun Sandra Locher Benguerel è la
cumissiun suandada – suenter lungas
ed intensivas debattas – per gronda part
las propostas da la missiva da la regen-
za.
Tenor la proposta da la regenza dua-

in ils salaris da las persunas d’instruc-
ziun vegnir adattads al nivel da salari da
chantuns cumparegliabels. En quest
connex vegni er risguardà che la durada
da las lecziuns ed il dumber da lecziuns
d’instrucziun d’in pensum cumplain
vegnan reducids da 30 sin 29 lecziuns
en la nova lescha da scola.
Ina maioritad da la cumissiun vul

augmentar il stgalim suprem da la sala-
risaziun da las persunas d’instrucziun a
154 pertschient, ina minoritad a 150
pertschient e la regenza tenor missiva a
142 pertschient.
Per l’autra propona inamaioritad da

la cumissiun da reducir la grondezza da
las classas a maximalmain 22 scolaras e
scolars, entant che la regenza propona
maximalmain 24.
Ina minoritad da la cumissiun pro-

pona da dar ina facilitaziun da veglia-
detgna a las persunas d’instrucziun te-
nor il dretg vertent. Ina ulteriura mi-
noritad da la cumissiun vuless declerar
la scolina per obligatorica.

Propostas da la cumissiun da furmaziun

La cussegliera guvernativa
Barbara Janom Steiner ha
renvià las pretensiuns dals
lobists dals spitals e crititgà
massivamain il sa cuntegnair
dals directurs dals spitals da
na sa cuntegnair a moda re-
clia envers la publicitad e da
derasar calculaziuns falladas.

